Рахымбекова Улпан Туймебаевна - №124 ЖББ КММ тарих - география пәнінің мұғалімі.
Сабақ жоспары Алматы қаласы Білім басқармасының ҚББЖТҒӘО   қолдауымен жасалды
	1 тоқсан
	15 сабақ                        10 сынып  

	§19
	Пәннің атауы: дүниежүзі тарихы (қгб)

	Сабақтың тақырыбы:
	Өркениеттер әрекеттестігінің сауда- экономикалық аясы (2 сабақ)


	Сабақтың мақсаты:
	Бұл сабақта балалар біз 
1.Себеп-салдарлық байланысты анықтай отырып, әлемдік сауданың өркениет дамуындағы рөлін анықтау;
[bookmark: _GoBack]2.Әлемдік экономиканың дамуындағы халықаралық ұйымдардың рөлін анықтау

	Сабақтың барысы:
Қысқаша конспект.
	Балалар!  Өркениеттер әрекеттестігінің сауда- экономикалық аясы. 
Халықаралық сауда
      Елдер арасындағы экономикалық, қарым-қатынастардың сипаты мен құрылымдық өзгерістері, ең алдымен, сыртқы тауар саудасынан көрінеді. Ұлы географиялық ашылулар кезеңіне дейін халықаралық тауар саудасына санаулы елдер ғана қатысты, тіпті қазіргі кезде дүниежүзіндегі басты сауда орталықтарының біріне айналған Еуропа елдерінің де сауда жасау аумағы шектеулі сипат алды. Бұған елдер мен дүние бөліктері арасындағы көлік қатынасының нашарлығы, саяси жағдайдың тұрақсыздығы, басқа елдер жөнінде нақты ақпардың жетіспеуі себепші болды. Көбінесе басқа елдерден өте қымбат және сирек кездесетін тауар түрлері әкелініп, саудаға салынатын. Құрлықтағы негізгі халықаралық сауда жолдары қатарына Азия мен Еуропаны жалғастырған Ұлы Жібек жолы мен Еуропаның солтүстігі мен оңтүстігін байланыстырған сауда жолы жатады. Орта ғасырларда арабтар Сахара арқылы өтетін сауда маршрутын жасады; бұл жол Арабияны Солтүстік Африкамен, одан әрі Оңтүстік Еуропамен жалғастырды.
   Көлік құралдарының жетілуі, Еуропада өнеркәсіптің өркендеуі, жаңа жерлердің ашылуы дүниежүзілік сауда қатынастарының ауқымын кеңейтті. Көп жүк көтеретін ірі кемелер легі Жаңа Дүниеден Еуропаға шикізат пен алтын тасымалдады. Соның нәтижесінде XVIII ғасырда сауда көлемі бес есе артты. XX ғасырдың басына қарай дүниежүзілік сыртқы сауда айналымындағы Еуропа елдерінің үлесі 50%-ға жетсе, Солтүстік Америка елдерінің үлесі 20%-ды құрады. XX ғасырдың соңына қарай дүниежүзілік сыртқы сауда көлемі ғасыр басындағымен салыстырғанда 14 еседей өсті.
Қазіргі кезде ұлттық шаруашылықтардың халыкаралық сауда жүйесіне неғұрлым жедел тартылуына қарамастан, дүниежүзілік тауар айналымының шоғырлану дәрежесі жоғары. Мұны дүниежүзілік экспорт пен импорттың географиялық құрылымынан айқын көруге болады. XX ғасырдың соңына қарай дүниежүзілік тауар айналымының 72%-ы Батыс Еуропа мен Азия елдеріне, ал Солтүстік Америка үлесіне 17%-ы тиесілі болды. Өтпелі экономика тән бұрынғы социалистік елдердің үлесі бар болғаны 4%-ды құрады. Дүниежүзілік тауар айналымында Азияның жаңа индустриялық елдерінің үлесі артып келеді, оларға әлемдік экспорттың 10%-ға жуығы тиесілі. Корея Республикасының әлемдік экспорттағы үлесі 2008 жылы 2,9% болса, импорты — 2,6%; Сингапурдың үлесі тиісінше 2,3 және 2,2%-ға тең.

	Сілтемелер:
	Берілген сілтемелерді қолданыздар
https://kk.wikipedia.org/ 
https://daryn.online/ 
https://bilimland.kz/ru 

	Сабақ барысында орындалатын тапсырмалар


Кестені толтыру

Мәтінмен жұмыс






Сызбамен жұмыс
	[image: ][image: ]Балалар! Төменде берілген тапсырмаларды өз дәптерлеріңізге орындаңыздар
№1 тапсырма   Халықаралық Сауда Ұйымдарын анықтап, олардың әлемдік экономиканың дамуына қосқан үлесін сипаттап, кестеге толтырыңыз
[image: ]

	Критерий 
	дескрипторлар

	-  Әлемдік экономиканың дамуындағы халықаралық ұйымдардың рөлін анықтау
	- дүниежүзілік экономиканың дамуындағы «ДСҰ» рөлін анықтайды;
-дүниежүзілік экономиканың дамуындағы «Тарифтер және сауда туралы бас келісім» ұйымының рөлін анықтайды;
-дүниежүзілік экономиканың дамуындағы «ЮНКТАД» ұйымының рөлін анықтайды;



2 тапсырма. Халықаралық сауда мен ұйымдардың жағымды және жағымсыз жақтарын анықтаңыздар 
	жағымды
	жағымсыз

	
	


3 тапсырма. Халықаралық сауданың әсерінің 8 көрсеткішін анықтап талдаңыз
1. _________________________________________________________
2. _________________________________________________________
3. _________________________________________________________
4. _________________________________________________________
5. _________________________________________________________
6. _________________________________________________________
7. _________________________________________________________
8. _________________________________________________________


	Үйге тапсырма: оқулықтан Дүниежүзі тарихы 10 сынып мектеп баспасын оқу
§20 оқып келу және  «Қазақстанның Халықаралық саудадағы мүмкіншіліктері» тақырыбына 50 сөзден тұратын эссе жазу

